
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 18-Ի № 984-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	
1. ՀՀ ֆինասների նախարարություն
	02.03.2022 թ.

	
	№ 01/8-3/3583-2022


	Ի կատարումն ՀՀ վարչապետի 01.03.2022թ. N02/11.3/6372-2022 հանձնարարականի, ուսումնասիրելով «Հայաստանի Հանրապետության կառավարության 2020 թվականի հունիսի 18-ի N 984-Ն որոշման մեջ լրացում կատարելու մասին» ՀՀ կառավարության որոշման նախագիծը (այսուհետ Նախագիծ), որով նախատեսվում է վերոհիշյալ որոշումը լրացնել հետևյալ պարբերությամբ՝ «ՀՀ վարչապետի հովանու ներքո անցկացվող զանգվածային մարզական միջոցառումերի մրցանակների չափերը սահմանել ՀՀ կրթության, գիտության, մշակույթի և սպորտի նախարարի հրամանով` համաձայնեցնելով ՀՀ կառավարության հետ:», առաջարկում ենք.
Նախագծով լրացվող պարբերության վերջում ավելացնել հետևյալ բառերը՝ «, հիմք ընդունելով ՀՀ պետական բյուջեով նշված միջոցառումների համար նախատեսված հատկացումների շրջանակը»:
	                              Ընդունվելէ:







	
2. ՀՀ արդարադատության նախարարություն
	02.03.2022 թ

	
	№ 01/27.2/8995-2022

	
«Հայաստանի Հանրապետության կառավարության 2020 թվականի հունիսի 18-ի N 984-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի 1-ին կետով առաջարկվում է Հայաստանի Հանրապետության կառավարության 2020 թվականի հունիսի 18-ի N 984-Ն որոշման N 2 հավելվածում լրացնել նոր 3-րդ կետ՝ արդյունքում սահմանելով, որ Հայաստանի Հանրապետության վարչապետի հովանու ներքո անցկացվող զանգվածային մարզական միջոցառումների մրցանակների չափը սահմանվում է Հայաստանի Հանրապետության կրթության, գիտության, մշակույթի և սպորտի նախարարի հրամանով՝ համաձայնեցնելով Հայաստանի Հանրապետության կառավարության հետ:
Նախագծի նախաբանում որպես իրավական ակտի ընդունման իրավական հիմք (լիազորող նորմ) նշված են «Ֆիզիկական կուլտուրայի և սպորտի մասին» օրենքի 7-րդ հոդվածի դ-րդ, դ.1-ին և դ.5-րդ ենթակետերը և «Նորմատիվ իրավական ակտերի մասին» օրենքի 33-րդ և 34-րդ հոդվածները:
Այս առումով հարկ ենք համարում նշել հետևյալը.
Հայաստանի Հանրապետության Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ (…) Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Վերոգրյալ կարգավորումների համակարգային վերլուծությունից պարզ է դառնում, որ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար անմիջականորեն լիազորված են Սահմանադրությամբ կամ օրենքներով, ընդ որում՝ տվյալ մարմինների կողմից ենթաօրենսդրական նորմատիվ իրավական ակտեր ընդունելու լիազորությունը պետք է նախատեսված լինի օրենքով, իսկ լիազորող նորմերը պետք է համապատասխանեն իրավական որոշակիության սկզբունքին:
Վերոգրյալի համատեքստում նախևառաջ անդրադառնալով ՀՀ կառավարության 2020 թվականի հունիսի 18-ի N 984-Ն որոշմանը (այսուհետ նաև՝ Որոշում)՝ հարկ է նկատի ունենալ, որ վերջինիս ընդունման համար որպես իրավական հիմք հանդիսացել է «Ֆիզիկական կուլտուրայի և սպորտի մասին» օրենքի 7-րդ հոդվածի «դ» կետի «դ.1» ենթակետը, որը լիազորում է ՀՀ կառավարությանը հաստատելու ֆիզիկական կուլտուրայի և սպորտի բնագավառի ակտեր, մասնավորապես զանգվածային սպորտին, բարձրագույն նվաճումների սպորտին և մանկապատանեկան սպորտին առնչվող իրավական ակտեր, այդ թվում` ֆիզիկական կուլտուրայի կամ սպորտի (պրոֆեսիոնալ ու սիրողական) բնագավառի, այդ թվում` մարզական մրցումների (մարզային, հանրապետական և միջազգային մրցաշարերի), ուսումնամարզական հավաքների, ֆիզկուլտուրային-առողջարարական, ադապտիվ կամ մարզական զանգվածային միջոցառումների (պետական բյուջեի միջոցներով) կազմակերպմանն ու անցկացմանը, ինչպես նաև ֆինանսատնտեսական հիմքերի (մասնավորապես մարզիկների կամ մասնակիցների գիշերավարձի և սննդի օրական վճարի, մարզիչների, մրցանակակիրների ու մրցավարների դրամական պարգևատրման չափերի) վերաբերյալ:
Տվյալ պարագայում Նախագծով առաջարկվում է Հայաստանի Հանրապետության կառավարության 2020 թվականի հունիսի 18-ի N 984-Ն որոշման N 2 հավելվածում լրացնել նոր 3-րդ կետ՝ արդյունքում սահմանելով, որ Հայաստանի Հանրապետության վարչապետի հովանու ներքո անցկացվող զանգվածային մարզական միջոցառումների մրցանակների չափը սահմանվելու է Հայաստանի Հանրապետության կրթության, գիտության, մշակույթի և սպորտի նախարարի հրամանով՝ համաձայնեցնելով Հայաստանի Հանրապետության կառավարության հետ, մինչդեռ այս առումով հարկ է նկատի ունենալ, որ Հայաստանի Հանրապետության կառավարության 2020 թվականի հունիսի 18-ի N 984-Ն որոշման նախաբանում նշված լիազորող նորմերը Հայաստանի Հանրապետության կառավարությանը նման կարգավորում նախատեսելու իրավասություն չեն վերապահում: Ավելին, այս առումով հարկ է նկատի ունենալ, որ Հայաստանի Հանրապետության կառավարության 2020 թվականի հունիսի 18-ի N 984-Ն որոշման նախաբանում և Նախագծի նախաբանում նշված «Ֆիզիկական կուլտուրայի և սպորտի մասին» օրենքի 7-րդ հոդվածը սահմանում է ֆիզիկական կուլտուրայի և սպորտի բնագավառում Հայաստանի Հանրապետության կառավարության իրավասությունները, մինչդեռ ներկայացված Նախագծով՝ Հայաստանի Հանրապետության վարչապետի հովանու ներքո անցկացվող զանգվածային մարզական միջոցառումների մրցանակների չափը սահմանելու իրավասությունը առաջարկվում է վերապահել Հայաստանի Հանրապետության կրթության, գիտության, մշակույթի և սպորտի նախարարին:
Բացի այդ, վերոգրյալի համատեքստում հարկ է նկատի ունենալ, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է:
Նշվածից պարզ է դառնում, որ ենթաօրենսդրական նորմատիվ իրավական ակտի ընդունման համար հիմք կարող է հանդիսանալ միայն օրենքը, այլ ոչ թե ենթաօրենսդրական նորմատիվ իրավական ակտը:
	Ընդունվել  է մասամբ:
Նախագծի նախաբանում կատարվել է լրացում և որպես լիազորող նորմ նշվել է նաև «Ֆիզիկական կուլտուրայի և սպորտի մասին» օրենքի 9-րդ հոդվածի դ)-րդ  կետը, որով սահմանվում է, որ «շահագրգիռ նախարարությունների, գերատեսչությունների, Հայաստանի ազգային օլիմպիական կոմիտեի, այլ մարզական կազմակերպությունների հետ մշակում և հաստատում է ֆիզկուլտուրային, մարզական չափորոշիչները: Մշակում և Հայաստանի Հանրապետության կառավարության հաստատմանն է ներկայացնում ֆիզիկական կուլտուրայի և սպորտի բնագավառի իրավական ակտերը, մասնավորապես զանգվածային սպորտին, բարձրագույն նվաճումների սպորտին և մանկապատանեկան սպորտին առնչվող իրավական ակտերը, այդ թվում՝ սույն օրենքի 7-րդ հոդվածի «դ» կետում նշված իրավական ակտերը.», հետևաբար լիազոր մարմինը վերը նշված նորմով լիազորված է ընդունելու նման իրավական ակտ:

	
2. ՀՀ վարչապետի աշխատակազմ

	09.03.2022 թ

	
	№ 01/11.3/8358-2022

	
	1. Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը: 
[bookmark: _GoBack]Միաժամանակ հարկ է նկատի ունենալ, «Ֆիզիկական կուլտուրայի և սպորտի մասին» օրենքի 7-րդ հոդվածի 1-ին մասի «զ» կետի համաձայն՝ նշված հոդվածի «դ» կետով նախատեսված լիազորությունները ՀՀ կառավարությունը կարող է վերապահել ֆիզիկական կուլտուրայի և սպորտի բնագավառի լիազոր մարմնին: Հետևաբար, նախագծի նախաբանը վերանայման անհրաժեշտություն ունի:
2. Հաշվի առնելով այն հանգամանքը, որ նախագծի 1-ին կետում նշված՝ ՀՀ կառավարության հետ համաձայնեցումը կարող է ենթադրել միայն մեկ ձևաչափ՝ համապատասխան Կառավարության որոշման ընդունում, որի համար ՀՀ կառավարությանը վերապահված չէ համապատասխան լիազորություն, առաջարկում ենք լրացվող կետից հանել ՀՀ կառավարության հետ համաձայնեցմանը վերաբերվող կարգավորումը:

